
Forseti Íslands Ólafur Ragnar Grímsson á viðræðufund á morgun, 
laugardaginn 20. maí kl. 15:30, með Dadi Janki, virtri indverskri forystu- 
og baráttukonu á vettvangi mannréttinda, friðarmála og andlegra gilda. 

 
Að loknum viðræðufundinum á Bessastöðum, kl. 16:00, gefst 

fjölmiðlum tækifæri til að ræða við frú Janki. 
 
Dadi Janki er einn af þekktustu forystumönnum veraldar á sviði 

andlegra og trúarlegra málefna, níræð að aldri en óþreytandi við að 
ferðast um heiminn og hvetja til jákvæðrar hugsunar og bættra samskipta. 
Hún er önnur tveggja kvenna sem stýra Brahma Kumaris World Spiritual 
háskólanum sem stofnaður var á Indlandi árið 1937. Skólinn er afar 
þekktur á sínu sviði og hafa Sameinuðu þjóðirnar m.a. leitað ráðgjafar hjá 
honum um málefni barna og trúar, þróunar og friðar. 

 
Undanfarna áratugi hefur Dadi Janki haft aðsetur í Lundúnum og 

skipulagt þar viðamikla starfsemi á vegum Brahma Kumaris, m.a. ríflega 
7000 miðstöðvar hugleiðslu og andlegrar fræðslu sem nú starfa í 84 
löndum en þeirra á meðal er Ísland. 

 
 

 
19. maí 2006  

 
Nánari upplýsingar um heimsókn Dadi Janki veita skrifstofa forseta Íslands (540 
4400), Örnólfur Thorsson forsetaritari (896 3028) og Sigrún Olsen forstöðukona 
hugleiðsluskóla Brahma Kumaris (822 7708). 

